
АННОТАЦИЯ 

Ўзбекистон Республикаси Соғлиқни сақлаш вазирлигининг Республика кўз 
касалликлари клиник шифохонасида кузатилган беморнинг клиник ҳолати тўғрисидаги 
маълумотларнинг шарҳи ўтказилди. Текширув ва даволаш давомидаги беморнинг клиник 
ҳолати тавсифланган. Беморга OS – Кўрув аъзосининг оғир даражали контузияси. Юқори ва 
пастки қовоқларнинг йиртилган жароҳати. Ёш канали бутунлигининг бузилиши ташҳиси 
қўйилган. Жароҳатга босқичма-босқич ихтисослашган офтальмологик жарроҳлик ёрдами 
кўрсатилган ва бемор назоратга олинган. 

Калит сўзлар: профилактика, ёш канали шикастланиши, кўрув аъзоси контузияси, 
жароҳатдан кейинги гемофтальм, витрэктомия. 

ПОЭТАПНОЕ ЛЕЧЕНИЕ КОНТУЗИИ ОРГАНА ЗРЕНИЯ ТЯЖЕЛОЙ СТЕПЕНИ 
(КЛИНИЧЕСКИЙ СЛУЧАЙ) 

АННОТАЦИЯ 
Был проведен обзор данных по клиническим случаям больных наблюдавшихся в 

клинике Республиканской клинической офтальмологической больницы Министерства 
Здравоохранения Республики Узбекистан. Описано клиническое состояние больного во время 
обследования и лечения. Больному был поставлен диагноз: OS - Контузия органа зрения 

тяжелой степени. Рваные раны верхних и нижних век. Нарушения целостности слезного 
каналов. Рана поэтапно обрабатывалась специализированной офтальмохирургической 
помощью, пациент находился под наблюдением. 

Ключевые слова: профилактика, повреждения слезного канальца, контузия органа 
зрения, посттравматический гемофтальм; витрэктомия. 

STAGED TREATMENT OF CONTUSION OF THE ORGAN OF VISION OF SEVERE 

DEGREE (CASE FROM CLINICAL PRACTICE) 
ANNOTATION 

A review of data on clinical cases of patients observed in the clinic of the Republican Clinical 
Ophthalmological Hospital of the Ministry of Health of the Republic of Uzbekistan was carried out. 
The clinical condition of the patient during examination and treatment is described. The patient was 
diagnosed with: OS - Severe contusion of the organ of vision. Lacerations of the upper and lower 
eyelids. Violations of the integrity of the lacrimal canals. The wound was gradually treated with 
specialized ophthalmic surgery, the patient was under observation. 

Keywords: prevention, damage to the lacrimal canaliculus, contusion of the organ of vision, 
post-traumatic hemophthalmos; vitrectomy. 

 
Долзарблиги. Офтальмологиянинг кўрув аъзоси жароҳатидан кейинги эрта ва кечки 

ўзгаришларни даволашдаги ютуқларига қарамасдан, заиф кўриш ва кўрлик сабаблари орасида 
жароҳатлар етакчи ўринни эгаллашда давом этмоқда [2, 3, 5, 9, 17]. 

Ҳимоя воситаларидан фойдаланмаслик, техника ҳавфсизлиги қоидаларини бузиш, 
шунингдек ишдаги эҳтиётсизлик ва хаддан ташқари шошқалоқлик кўрув аъзоси 
шикастланишининг бевосита сабабларидан ҳисобланади [1, 4, 5, 14]. 

Шундай экан, кўрув аъзоси жароҳатларини олдини олиш муҳим масалалардан биридир 
[2, 5, 11, 18]. 

Мақсад. Жароҳатларни олдини олиш ва кўрув аъзоси оғир даражали контузиясида 
ихтисослашган жарроҳлик ёрдами натижаларини баҳолаш. 

Материал ва усуллар. 1972 йилда туғилган Б. исмли бемор 10.07.2021 й. куни 
Республика кўз касалликлари клиник шифохонасига мурожаат қилди. Беморнинг шикоятлари: 
чап кўз соҳасидаги жароҳат ва ундан қон оқишига, чар кўзининг фақат ёруғлик сезишига, чап 
юқори ва пастки қовоқларида йиртилган (Расм–1), пешона терисидаги шилинган 
жароҳатларга, жароҳат соҳасидаги оғриққа.  
Расм - 1. Чап кўз юқори ва пастки қовоқларнинг йиртилган ва шилинган жароҳатлари. 

Бемор сўзидан бурчакли пардозлаш 
машинасини (болгарка) ишлатаётганида шахсий 
ҳимоя воситаларидан фойдаланмаган, натижада чап 
кўзидан жароҳат олиб, 3 соатдан кейин шифохонага 
келган. 

Қабул вақтидаги объектив ва диагностик 
текширув натижалари: OD – патологик 
ўзгаришларсиз. OS – кўз тирқиши қисилган, юқори 
қовоқнинг йиртилган жароҳати, пастки қовоқнинг 
йиртилган ва ички бурчакдан узилган жароҳати, ёш 
канали бутунлиги бузилган, склерада аралаш 
инъекция, шох парда эрозияси, олдинги камера 

саёзлашган, гифема, қорачиқнинг ёруғликка реакцияси суст, қорачиқда травматик мидриаз, 
D=5 мм. Кўриш ўткирлиги l/ proectio lucis certa. Кўз ичи босими Т-2. Кўз олмаси ҳаракати 
чекланган. Орбита рентгенографиясида суяк деформацияси ва ёт жисм сояси аниқланмади.  

Беморнинг шикояти, анамнези, объектив ва субъектив текширув натижаларига асосан 
қуйидаги ташҳис қўйилди: OS – Кўрув аъзосининг оғир даражали контузияси. Юқори ва 
пастки қовоқларнинг йиртилган жароҳати. Ёш канали бутунлигининг бузилиши. Биринчи 
босқичда жароҳатга бирламчи жарроҳлик ишлови бериш, кейинги босқичда қайта текширув 
ва витреоретинал жарроҳ маслаҳати белгиланди.  

Жарроҳлик муолажаси: OS - Юқори ва пастки қовоқларнинг йиртилган жароҳатига 
бирламчи жарроҳлик ишлови бериш. Ёш канали бутунлигини тиклаш. 

Жарроҳлик муолажаси босқичлари: Жарроҳлик майдонига одатдаги усулда ишлов 
берилди. Маҳаллий оғриқсизлантириш ва акинезия 2% ли 4,0 мл Новокаин эритмаси ҳамда 
ретробульбар 2% ли 4,0 мл Лидокаин эритмаси билан амалга оширилди. Юқори қовоқдаги кўз 
ёш тешикчаси орқали кўз ёши канали текширилиб, бутунлиги бузилганлиги аниқланди. 
Жароҳатни антибиотик эритмаси билан ювилди, юқори қовоқ ички бурчагидаги йиртилган 
жароҳатига қовоқ қирғоқи соҳасида 2 та тугунли чок қўйилди. Юқори қовоқ кўз ёш каналидан 
спиралсимон зонд оркали 4.0 нейлон ип пастки қовоқ ёш канали дистал қисмидан, кейин 
проксимал узилган ёш канали Боумен зонди билан кенгайтирилиб, спиралсимон зонд орқали 
ип чиқарилди. Ёш каналига 10.0 нейлон ипда 2 та тугунли чок, пастки қовоқ ички бурчагини 
2% 1,0 мл Новокаин эритмаси билан инфильтрацион оғриқсизлантириб 5.0 нейлон ипда П-
симон чок қўйилди. Жароҳатга қаватма-қават тугунли чок қўйиб, каналдан чиққан ип пешона 
сохаси терисига ёпиштирилди [6, 7, 12, 13]. Конъюнктива бўшлиқига антибиотик эритмаси 
томизиб монокуляр асептик боғлам қўйилди. Беморга керакли консерватив даво муолажалари 
белгиланди. 

Бемор витреоретинал жарроҳлик бўлимида кўрикдан ўтказилди, ультратовуш B-
сканерлаш текшируви қилинди (Расм–2). Қайта кўрик ва жарроҳлик муолажаси бирламчи 
жарроҳлик ишловидан 1 ой кейинга белгиланди. 
Ультратовуш B-сканерлаш текшируви натижаси: (12.07.2021 й) 

    
Расм - 2. OS – Тўлиқ гемофтальм. Тўр парданинг тўлиқ кўчиши. Шишасимон тананинг 

яққол деструкцияси. 
Витреоретинал жарроҳлик муолажаси (04.08.2021 й.): уч портли витрэктомия, 

перфторорганик бирикма, тўр парданинг эндолазеркоагуляцияси, перфторорганик бирикмани 
силикон мойга алмаштириш. Оғриқсизлантириш маҳаллий, умумий, блефаростат қўйилди. 
Конъюнктива диатермокоагуляцияси ва склеротомия. Инфузион канюла склерага П-симон 
чок ёрдамида фиксация қилинди. Витреотом ёрдамида витректомия амалга оширилди. Тўр 
парда мобилизацияси: витректомия, швартотомия, швартектомия, ретинотомия. 
Эндотермокоагуляция. Тўр парда адаптацияси: физиологик эритма, перфторорганик бирикма 
ёрдамида. Тўр парда фиксацияси: тўр парданинг эндолазеркоагуляцияси, локал, паравазал, 
панретинал. Операция охирида витреал бўшлиқ тампонадаси: силикон мойи, физиологик 
эритма, стерил ҳаво ва газ юборилди, перфторорганик бирикма олинди. Склера ва 

конъюнктива кесимларига (тугунли Z-симон) чоклар қўйилди [8, 10, 15, 16]. Конъюнктива 
остига дексаметазон ва антибиотик эритмаси ва конъюнктива бўшлиғига 1% ли эритромицин 
мазь қилинди. Монокуляр асептик боғлам қўйилди. Беморга керакли консерватив даво 
муолажалари белгиланди. 

Натижалар таҳлили: Кўрув аъзосининг жароҳатдан кейинги оғир ҳолатларида 
бирламчи жарроҳлик ишлови муҳим босқичлардан бири ҳисобланади. Ўз вақтида ва тўғри 
бажарилган бирламчи жарроҳлик ишлови нафақат кўзни аъзо сифатида сақлаб қолиш, балки 
унинг вазифаларини қайта тикланиши учун замин яратади. 

Қайта кўрик натижалари: OD – патологик ўзгаришларсиз. OS – ёш йўли ўтади, шох 
парда тиниқ, олдинги камера ўртача чуқурликда, суюқлиги тиниқ, қорачиқнинг ёруғликка 
реакцияси жонли, D=3 мм (Расм-3). Кўриш ўткирлиги 0,2. Кўз ичи босими 16 мм.сим.уст. Кўз 
олмаси ҳаракати тўлиқ. Ультратовуш B-сканерлаш текшируви қилинди (Расм-4). Беморга 1 
йил давомида назоратда бўлиши тушинтирилди. 

 
Расм - 3. Чап кўзга бирламчи жарроҳлик ишловидан 2 ойдан кейинги ҳолат. 

Ультратовуш B-сканерлаш текшируви натижаси: (09.09.2021 й.) 

    
Расм - 4. OD – патологик ўзгаришларсиз. OS – Кўз ичида силикон мойи. Тўр парда 

жойида.  
Хулоса: 
1. Техника ҳавфсизлиги қоидаларига риоя қилиш ва шахсий ҳимоя воситаларидан 

фойдаланиш кўрув аъзоси жароҳатларини олдини олишнинг муҳим асосларидан бири. 
2. Жароҳатга ўз вақтида бирламчи жарроҳлик ишлови бериш, кечиктирмасдан 

витреоретинал ёрдам кўрсатиш кўзни аъзо сифатида сақлаб қолиш ва унинг вазифаларини 
қайта тикланишида яхши натижаларга олиб келади ҳамда кўз олмасининг субатрофиясини 
олдини олади. 

